
2 aravzko Upala UROLA KOSTAKO
UUDAL ELKARTEA

Hitzarmena, Urola Kostako Udal Elkartearen eta Zarauzko Udal Euskaltegiaren
artekoa, «PO FSE 2021-2027 enpleGU» programaren barruan euskarako saioak
kudeatzeko.

BILDU DIRA

Batetik, Ion Arozena Eizagirre, UROLA KOSTAKO UDAL ELKARTEko
(aurrerantzean UKUE) lehendakaria (IFZ: G20392064; helbidea: Urdaneta bidea 6,
Abendafio industrialdea, 20800 Zarautz). Hitzarmen hau sinatzeko ahalmena du
erakundearen Batzar Nagusiak 2023ko uztailaren 26an egindako izendapenaren
arabera.

Eta bestetik, Xabier Txurruka Fernandez jauna, Zarauzko Udaleko alkatea (IFZ:
P2008500G; helbidea: Zigordia 13, 20800 Zarautz), Zarauzko Udalaren izenean eta
ordezkaritzan.

Bi aldeek hitzarmen hau sinatzeko behar besteko lege-gaitasuna aitortzen diote
elkarri, eta horri jarraikiz honako hau

AZALTZEN DUTE

Lehenengoa: enpleGU ekimena Europako Gizarte Funtsaren barruan kudeatzen da
(GARAPEN elkartearen bidez). Funts hori Euskal Autonomia Erkidegoko 2021-2027
EGF Plus Programaren barruan dago (Eusko Jaurlaritzako Lan eta Enplegu Sailak eta
Lanbidek batera finantziatu zuten Europako Gizarte Funtsa, GARAPEN elkarteak
2024ko maiatzaren 6an aurkeztutako proposamenari lotuta).

Bigarrena: enpleGU ekimenaren xedea da gizarteratzeko eta laneratzeko ibilbide
pertsonalizatuak garatzea, pertsonen enplegagarritasun-mailaren, ezaugarrien eta
beharren arabera, laguntza integraleko zerbitzu baten bidez.

Hirugarrena: 2026an, Urola Kostako eskualdean, UKUE plan zehatz bat gauzatzen
ari da laneratze-ibilbidean laguntzeko, enpleGU programaren bitartez, eremu
espezifiko honetan: Arreta soziosanitarioa gizarte-erakundeetan.

Laugarrena: enpleGU programak hainbat jarduera eta atal biltzen dituen arren,
hitzarmen honetan aipatutakoa euskara-prestakuntza da (Al maila), eta guztira 20
orduko iraupena du.

Bosgarrena: Zarauzko Udal Euskaltegiak euskara-ikastaroa emateko baldintzak
betetzen ditu (irakasle prestatuak eta lan-esperientzia zabala), eta, beraz, erakunde
horrek emango du prestakuntza.

Azaldutako guztiagatik, bi alderdiek honako hitzarmen hau sinatzen dute, klausula
hauetan xedatutakoaren arabera:

KLAUSULAK

LEHENENGOA.- XEDEA
Hitzarmen honen xedea da euskara-ikastaroa emateko baldintzak ezartzea, UKUEren
eta Zarauzko Udalaren arteko lankidetzaren bidez.

BIGARRENA.- KONPROMISOAK

Alderdi sinatzaileek honako konpromiso hauek hartzen dituzte:

2.1 Urola Kostako Udal Elkartearen konpromisoak

e FEuskara-ikastaroa ematen dela bermatzea.

e Jardueraren ebaluazioa eta programaren jarraipen teknikoa egitea.

e Hitzarmen honetan ezarritako finantzaketa kudeatzea, betiere, benetan gauzatu
eta justifikatuko denaren arabera.

e UKUEk 1.000,00 euroko diru-kopurua ordainduko dio Zarauzko Udalari, edo
benetan gauzatutakoaren araberako zenbatekoa.

2.2 Zarauzko Udalaren konpromisoak

e Udal Euskaltegiaren bidez, euskara-ikastaroa ematea, honako ezaugarri hauetan
oinarrituta:

- Zaintza eta arreta soziosanitarioko sektorearekin lotutako euskarazko
oinarrizko mailako prestakuntza izango da.

- Oteitza Lizeo Politeknikoaren instalazioetan emango da (prestakuntza guztia
bertan egiten baita).

- enpleGU programan parte hartzen duten pertsonei bakarrik zuzenduko zaie.

— 20 orduko prestakuntza izango da (astelehen eta asteazkenetan, 15:00etatik
17:00etara)

— Datak: 2026ko maiatzaren 4tik 2026ko ekainaren 3ra.

e Ematen den prestakuntza baino euskara-maila handiagoa egiaztatzen dutenek ez

dute ikastaroa egin beharko (salbuespen hori Euskaltegiak onartu behar du).
e Prestakuntzaren eta parte-hartzaileen jarraipena egingo du.

e Egindako jardueraren justifikazioa aurkeztuko du, hirugarren klausulan
zehaztutakoaren arabera.

HIRUGARRENA.- ORDAINTZEKO ETA JUSTIFIKATZEKO MODUA

Urola Kostako Udal Elkarteak aldi bakarrean ordainduko du 2.1 klausulan
adierazitako zenbatekoa, ekintzak amaitutakoan, hitzartutakoa behar bezala bete dela
egiaztatu ondoren.

Jardueran egindako gastuen agiri bidezko justifikazioak nahikoa izan behar du
kontuak ikuskatzeko eta gastuak ordaintzeko baldintzak betetzen direla egiaztatzeko.

Sortutako gastuak justifikatzeko agiriak arau hauek emandako jarraibideen arabera
aurkeztuko dira: Kohesio Politikako eta Europako Funtsetako Zuzendaritzaren
otsailaren 8ko TES/106/2024 Agindua, Europako Plus Gizarte Funtsak 2021-2027
programazio-aldian diruz lagun ditzakeen gastuei buruzkoa; eta komunikazioari eta
publizitateari dagokionez, Europako Plus Gizarte Funtsak (FSE+) ezartzen dituen
Europako Parlamentuaren eta Kontseiluaren 2021eko ekainaren 24ko 2021/1057 (EB)
Erregelamenduaren 36. artikulua.

Nolanahi ere, proiektuaren azken justifikazioa egiteko, memoria teknikoa
aurkeztuko da, eta hor adieraziko dira: benetan garatu diren lanak, planteatutako
helburu teknikoak lortu edo gauzatu diren eta izandako emaitzak/desbideraketak,
guztia ere jarduketa amaitu eta hilabeteko epean.

LAUGARRENA.- HITZARMENA ALDATZEA

Hitzarmena ez da aldatuko, bi aldeek hala adostu ezean.

BOSGARRENA.- HITZARMENAREN INDARRALDIA ETA IRAUNGIPENA

1. Hitzarmen hau indarrean egongo da sinatzen den egunetik hasi eta euskara-
ikastaroaren prestakuntzari buruz aurreikusitako jarduera guztiak betetzen diren
arte.

2. Hitzarmen hau iraungi egingo da hitzarmenaren xede diren jarduerak betetzen
direnean edo suntsiarazteko arrazoiak daudenean.

3. Hauek izango dira hitzarmena suntsiarazteko arrazoiak:
a. Hitzarmenaren indarraldia bukatzea, luzatzea erabaki gabe.
b. Sinatzaileek hala adostea.

c. Sinatzaileren batek bere gain hartutako betebeharrak eta konpromisoak ez
betetzea.

Kasu horretan, beste aldeak eskatu ahal izango dio bete ez duen aldeari, epe jakin
batean bete ditzala bete gabeko betebeharrak edo konpromisoak.

Errekerimenduan adierazitako epea igarotakoan ez-betetzeak bere horretan jarraitzen
badu, errekerimendua egin duen aldeak beste alde sinatzaileari jakinaraziko dio
hitzarmena suntsiarazteko arrazoiak daudela, eta hitzarmena amaitutzat joko da.

SEIGARRENA.- INTERPRETAZIOA
Urola Kosta Udal Elkartearen eskumena izango da hitzarmen hau interpretatzea.

ZAZPIGARRENA.- ARAUBIDE JURIDIKOA

Hitzarmeneko xedapenek gidatuko dute lankidetza-hitzarmena, eta, xedapen
horietan jaso ez diren kontuetan, 40/2015 Legea, urriaren 1lekoa, Sektore
Publikoaren Araubide Juridikoarena edo Zuzenbide Administratiboko gainontzeko
araudia aplikatuko da.

ZORTZIGARRENA.- DESADOSTASUNAK EBAZPENA

Lankidetza-hitzarmen honen interpretazioan, ezarpenean eta ondorioetan edozein
desadostasun sortzen bada, hitzarmena sinatzen den tokiko epaitegiak izango dira
eskudunak.

Eta ados daudela eta adierazitako guztia onartzen dutela erakusteko, aldeek
dokumentu honen bi ale sinatzen dituzte, goiburuan adierazitako tokian eta egunean.

Xabier Txurruka Fernandez Ion Arozena Eizagirre
Zarauzko alkatea Urola Kostako Udal Elkarteko
lehendakaria

Zarautzen, 2026ko ekainaren 9an

